
DEĊIŻJONI TAL-KUNSILL (UE) 2024/630 

tad-9 ta’ Frar 2024

dwar il-pożizzjoni li għandha tittieħed f’isem l-Unjoni Ewropea fl-14-il laqgħa tal-Konferenza tal- 
Partijiet għall-Konvenzjoni dwar il-Konservazzjoni tal-Ispeċi Migratorji tal-Annimali Selvaġġi fir- 
rigward tal-proposti minn diversi partijiet biex jiġu emendati l-Appendiċijiet ta’ dik il-Konvenzjoni 

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea, u b’mod partikolari l-Artikolu 192(1), flimkien mal- 
Artikolu 218(9) tiegħu,

Wara li kkunsidra l-proposta tal-Kummissjoni Ewropea,

Billi:

(1) Il-Konvenzjoni dwar il-Konservazzjoni tal-Ispeċi Migratorji tal-Annimali Selvaġġi (il-“Konvenzjoni”) ġiet konkluża 
mill-Unjoni bid-Deċiżjoni tal-Kunsill 82/461/KEE (1) u daħlet fis-seħħ fl-1 ta’ Novembru 1983.

(2) Skont l-Artikolu XI tal-Konvenzjoni, il-Konferenza tal-Partijiet għall-Konvenzjoni (il-“Konferenza tal-Partijiet”) tista’ 
tadotta deċiżjonijiet biex jiġu emendati l-Appendiċijiet tal-Konvenzjoni.

(3) Il-Konferenza tal-Partijiet, matul l-erbatax-il laqgħa tagħha li ser issir f’Samarkand, Użbekistan, mit-12 sas-
17 ta’ Frar 2024, għandha tadotta deċiżjonijiet biex jiġu emendati l-Appendiċijiet tal-Konvenzjoni.

(4) Huwa xieraq li tiġi stabbilita l-pożizzjoni li għandha tittieħed f’isem l-Unjoni fil-Konferenza tal-Partijiet, peress li 
d-deċiżjonijiet li jemendaw l-Appendiċijiet tal-Konvenzjoni ser ikunu vinkolanti għall-Unjoni.

(5) L-Unjoni ppreżentat proposta għall-inklużjoni tal-popolazzjoni tad-denfil iswed tal-Baltiku Ċentrali, Phocoena 
phocoena, fl-Appendiċi I tal-Konvenzjoni. Jenħtieġ li l-Unjoni tappoġġa l-proposta tagħha stess. Dik l-emenda 
proposta ma tkun teħtieġ l-ebda bidla fil-liġi tal-Unjoni.

(6) Partijiet oħra għall-Konvenzjoni ppreżentaw proposti fir-rigward tal-inklużjoni tal-ispeċijiet jew tas-sottospeċijiet 
Lynx lynx balcanicus, Pelecanus thagus, Pluvianellus socialis, il-popolazzjoni tan-Nofsinhar tal-Afrika tal-Gypaetus 
barbatus meridionalis, Carcharias taurus, il-popolazzjoni tal-Baħar Mediterran tal-Aetomylaeus bovinus, il-popolazzjoni 
tal-Baħar Mediterran tar-Rhinoptera marginata, Tursiops truncatus gephyreus u l-popolazzjoni tal-Baħar Mediterran ta’ 
Glaucostegus cemiculus fl-Appendiċi I tal-Konvenzjoni u fir-rigward tal-inklużjoni tal-ispeċijiet jew tas-sottospeċijiet 
Lynx lynx, Felis manul, Lama guanicoe, Tursiops truncatus gephyreus, Pelecanus thagus, Carcharias taurus, Glaucostegus 
cemiculus, Aetomylaeus bovinus, Rhinoptera marginata, Brachyplatystoma rousseauxii u Brachyplatystoma vaillantii 
fl-Appendiċi II tal-Konvenzjoni.

(7) Jenħtieġ li l-Unjoni tappoġġa l-proposti kollha msemmijin hawn fuq għax huma bbażati fuq ix-xjenza, f’konformità 
mal-impenn tal-Unjoni fil-kooperazzjoni internazzjonali għall-protezzjoni tal-bijodiversità f’konformità mal- 
Artikolu 5 tal-Konvenzjoni tan-NU dwar id-Diversità Bijoloġika, u f’konformità mad-deċiżjonijiet li ttieħdu fil- 
Konferenza tal-Partijiet għal dik il-Konvenzjoni, inkluż il-Qafas Globali tal-Bijodiversità ta’ Kunming u l-Mira 4 
tiegħu.

(8) Il-proposta li jiġu inklużi l-ispeċi Carcharias taurus fl-Appendiċi I tal-Konvenzjoni tkun teħtieġ bidla fil-liġi tal-Unjoni, 
peress li l-livell attwali ta’ protezzjoni fl-Unjoni ma jissodisfax ir-rekwiżiti tal-Artikolu III(5) tal-Konvenzjoni. Jekk tali 
bidla fil-liġi tal-Unjoni ma tkunx daħlet fis-seħħ fil-perjodu ta’ 90 jum stipulat fl-Artikolu XI(6) tal-Konvenzjoni, 
il-Kummissjoni, f’isem l-Unjoni, jenħtieġ li tagħmel riżerva skont l-Artikolu XI(6) tal-Konvenzjoni fir-rigward tal- 
inklużjoni ta’ dik l-ispeċi fl-Appendiċi I tal-Konvenzjoni.

(1) Id-Deċiżjoni tal-Kunsill 82/461/KEE tal-24 ta’ Ġunju 1982 li tirrigwarda l-konklużjoni tal-Konvenzjoni dwar il-konservazzjoni tal- 
ispeċi migratorji tal-annimali selvaġġi (ĠU L 210, 19.7.1982, p. 10).

ADOTTA DIN ID-DEĊIŻJONI:

Artikolu 1

Il-pożizzjoni li għandha tittieħed f’isem l-Unjoni fl-erbatax-il laqgħa tal-Konferenza tal-Partijiet għandha tkun din li ġejja:

(a) li tappoġġa l-inklużjoni fl-Appendiċi I tal-Konvenzjoni tal-ispeċijiet jew tas-sottospeċijiet li ġejjin:

— Lynx lynx balcanicus,

— Pelecanus thagus,

— Pluvianellus socialis,

— il-popolazzjoni tan-Nofsinhar tal-Afrika tal-Gypaetus barbatus meridionalis,

— il-popolazzjoni tal-Baħar Mediterran tal-Aetomylaeus bovinus,

— il-popolazzjoni tal-Baħar Mediterran tar-Rhinoptera marginata,

— il-popolazzjoni tal-Baltiku Ċentrali tal-Phocoena phocoena,

— Tursiops truncatus gephyreus,

— il-popolazzjoni tal-Baħar Mediterran tal-Glaucostegus cemiculus;

(b) li tappoġġa l-inklużjoni tal-ispeċi Carcharias taurus fl-Appendiċi I tal-Konvenzjoni; f’każ li l-ebda bidla fil-liġi tal-Unjoni 
fir-rigward tal-livell ta’ protezzjoni ta’ dik l-ispeċi ma tkun daħlet fis-seħħ qabel tmiem il-perjodu ta’ 90 jum stipulat 
fl-Artikolu XI(6) tal-Konvenzjoni, il-Kummissjoni, f’isem l-Unjoni, għandha ddaħħal riżerva skont l-Artikolu XI(6) tal- 
Konvenzjoni fir-rigward tal-inklużjoni ta’ dik l-ispeċi fl-Appendiċi I tal-Konvenzjoni;

(c) li tappoġġa l-inklużjoni fl-Appendiċi II tal-Konvenzjoni tal-ispeċijiet li ġejjin:

— Lynx lynx,

— Felis manul,

— Lama guanicoe,

— Tursiops truncatus gephyreus,

— Pelecanus thagus,

— Carcharias taurus,

— Glaucostegus cemiculus,

— Aetomylaeus bovinus,

— Rhinoptera marginata,

— Brachyplatystoma rousseauxii,

— Brachyplatystoma vaillantii.

Artikolu 2

L-irfinar tal-pożizzjoni msemmija fl-Artikolu 1, fid-dawl tal-iżviluppi fl-erbatax-il laqgħa tal-Konferenza tal-Partijiet jew 
fejn il-pożizzjoni msemmija fl-Artikolu 1 x’aktarx li tiġi affettwata minn informazzjoni xjentifika jew teknika ġdida 
ppreżentata wara l-adozzjoni ta’ din id-Deċiżjoni, jista’ jiġi miftiehem matul il-laqgħat ta’ koordinazzjoni fuq il-post 
mingħajr deċiżjoni ulterjuri mill-Kunsill.

Artikolu 3

Din id-Deċiżjoni għandha tidħol fis-seħħ fid-data tal-adozzjoni tagħha.

Magħmul fi Brussell, id-9 ta’ Frar 2024.

Għall-Kunsill
Il-President
H. LAHBIB

